
малакали амалга ошириш билан бирга, клиник муаммоларни ҳал қилишда 

уларнинг диагностик ахборотини таъминлаш учун лаборатория 

технологияларининг аналитик хусусиятлари билан танишиш муҳим 

аҳамиятга эгадир. 

Хулоса. Тадқиқот усулларининг аналитик хусусиятларини ҳисобга 

олган ҳолда, диагностик лабораториялар алгоритми қурилишини йўлга 

қўйиш мақсадга мувофиқдир. Бу эса клиник лаборатор тадқиқотларига 

технологик имкониятлар ошишига ёрдам беради.  

COVID-19 ДА НАМУНАЛАР ОЛИШ ВА ДИАГНОСТИК 

ТАҲЛИЛЛАР ЎТКАЗИШ 

Нуриддинова Н.Ф., Нишонов А.А.  

Тошкент тиббиёт академияси 

 

COVID-19 инфекцияси билан ўткир респиратор инфекциянинг 

дифференциациясини ўтказишда лаборатор таҳлиллар аҳамияти каттадир. Бу 

жараёнда эса лабораторияда намуналарни олиш ва диагностик тестларни 

ўтказиш муҳим аҳамиятга эга. Оғир ўткир респиратор инфекцияга чалинган 

барча беморлар учун дифференциал диагностикани тез ўтказиш муҳимдур. 

Бу бизга қайси турдаги шахсий ҳимоя воситалардан фойдаланиш ва қандай 

диагностик ва даволаш чораларини қўллашни аниқлашга имкон беради.  

Ҳозирга ҳамроҳ инфекция билан бирга кечадиган COVID-19 

инфекциясини ташхислаш жуда муҳим. Бирон бир инфекцияга диагностик 

тестинг мусбат чиқиши COVID-19 га текшириш заруриятини инкор этмайди. 

Оғир ўткир респиратор инфекциянинг барча ҳолатларида касалхонадан 

ташқаридаги ёки касалхона ичи патогенларини, яъни бактериал, замбуруғли 

ва вирусли патогенларни аниқлаш лозим.  

COVID-19 келтириб чиқарадиган инфекцияни лаборатор 

диагностикаси учун полимераз занжир реакцияси (ПЗР) усулидан 

фойдаланилади. Бурун-ҳалқум ва димоғ суртмалари лаборатория 

тадқиқотлари учун асосий намуналардур. Намуналарни олиш ва уларни 

текшириш биохавфсизлик талаб ва қоидаларига ўргатилган тиббий ҳодим 

томонидан амалга оширилади. Намунлар биологик материалларни ташиш 

қоидаларига мувофиқ равишда транспортировка қилинади. COVID -19га 

гумон қилинган ҳолларда беморни ажратиш, намуналар олиш, асосий 

терапияни бошлаш муҳимдир.  

COVID-19га гумон қилинаётганда рентгенологик белгиларга эга 

беморларга қуйи нафас йўллари касалликлари клиник ташхиси қўйиш учун 

балғам, трахея аспирати, бронхоальвеоляр лаваж суюқлиги текширилади. 

Интубация қилинган беморларда трахеядан аспиратни олиш мумкин. Бу 

жараёнда ҳаво-томчи йўли орқали юқтириш профилактика чораларини 

кўриш муҳим аҳамиятга эга. Бунинг афзалликлари - юқори нафас йўлларидан 

олинган намуналар билан таққосланганда, COVID -19, грипп вируси, MERS-

CoV ва бошқа янги респиратор вирусларни аниқлаш имкони юқорироқдир.  

Вирусни ташиш муҳити ОТ-ПЗР тестлари учун намуналар олиш билан 

дарҳол ишлатилади. Бу намуна қуриб қолиши ва бактерия ва замбуруғларни 

ўсишини олдини олиши мумкин. Гарчи биз намуналарни лабораторияга 

вирусни ташиш муҳитида имкон қадар тезроқ жўнатишимиз лозим бўлса, 

кечикиш пайтида уларни лабораторияга жўнатишдан аввал тўғри сақлаш 

муҳимдур. 

Хулоса. Пневмония, сепсисга чалинган беъморларда ўткир респиратор 

бактериал, замбуруғли ва вирусли инфекцияларни ўз вақтида диагностика 

қилиш лозим. COVID-19 каби пневмонияга олиб келувчи респиратор 

вирусларга гумон бўлганда ПЗР усулида вирусни аниқлаш учун юқори нафас 

йўлларидан намуна олинади. Қуйи нафас йўлларидан олинадиган намуналар 

янада аниқроқ натижалар беради. Шу билан бирга намуналарни тўғри 

сақлаш, лабораторияга транспортировка қоидаларига риоя қилиш ҳам муҳим 

аҳамиятга эгадир. 

СУРУНКАЛИ ЖИГАР КАСАЛЛИКЛАРИДА 

ТРОМБОЦИТЛАРДАГИ ЎЗГАРИШЛАР 

Нуриддинова Н.Ф. 

Тошкент тиббиёт академияси 

 

Сурункали диффуз жигар касалликлари замонавий тиббиётнинг 

долзарб муаммоларидан ҳисобланиб, ошқозон-ичак касалликлари орасида 

етакчи ўринлардан бирини эгаллайди. Бутун дунё бўйлаб сурункали гепатит 

ва жигар циррози билан касалланиш ўсиб бормоқда. Ўтган ўн йиллар 

давомида, жигар циррози билан касалланиш барқарор юқори бўлиб қолмоқда 

ва ихтисослаштирилган шифохоналарда сурункали диффуз жигар 

касалликлари билан касалланганлар, беморлар умумий сонининг 30% ини 

ташкил этади. Касалланиш оқибатлари ҳар бир беморнинг узоқ вақт меҳнатга 

лаёқатсизлигини, ногиронлик ва ўлим даражасини ошишига олиб келади. 

Жигар циррозида ўлимнинг асосий сабаблари жигар комаси (40-60%) ва 

ошқозон ичак тизимнинг юқори қисмларидан қон кетиши (20-40%) 

ҳисобланади. Жигар саратони, интеркурент инфекциялар ва гепаторенал 

синдром деярли кам учрайди. Ушбу патологияни ўз вақтида аниқлаш бундай 

беморларнинг ҳаёт давомийлигини сезиларли даражада ошириш ва ҳаёт 

сифатини яхшилаш имконини беради. 

Тадқиқот мақсади: вирус этиологияли сурункали жигар 

касалликларида беморларнинг умумий қон таҳлилидаги тромбоцитлар 

ўзгаришларни аниқлаш. 

Материаллар ва тадқиқот усуллари: тадқиқот учун клиник материл 

2022-йил давомида Тошкент тиббиёт академияси кўп тармоқли 

